Bakı şəhəri Pirallahı rayon İcra Hakimiyyəti başçısının 2018-ci ilin sosial-iqtisadi inkişafının yekunlarına və 2019-cu ildə qarşıda duran vəzifələrə dair

H  E  S  A  B  A  T  I


Yanvarın 11-də Azərbaycan Respublikasının Prezidenti İlham Əliyevin sədrliyi ilə Nazirlər Kabinetinin 2018-ci ilin sosial-iqtisadi inkişafının yekunlarına və qarşıda duran vəzifələrə həsr olunan iclası keçirilib. Ölkə başçısı nitqində bildirdi ki, 2018-ci il ölkəmiz üçün uğurlu il olmuşdur. Belə ki, keçən il mən Azərbaycanın bölgələrinə 24, xarici ölkələrə 16 səfər etmişəm. Azərbaycana isə 16 dövlət və hökumət başçısı səfər etmişdir. Həmçinin keçən il Avropa İttifaqı ilə Azərbaycan arasında tərəfdaşlığın prioritetləri adlı mühüm sənəd imzalanmışdır. Biz ötən il Bakıda Qoşulmama Hərəkatının xarici işlər nazirləri səviyyəsində böyük konfransını keçirmişik. Bu il Bakıda Qoşulmama Hərəkatının Zirvə görüşü keçiriləcək və Azərbaycan bu böyük təşkilata sədrlik edəcək. Xarici siyasətimizlə bağlı vacib məsələlərdən biri də Xəzər dənizinin hüquqi statusunun müəyyən edilməsi idi. 


Prezident İlham Əliyev Ermənistan-Azərbaycan Dağlıq Qarabağ münaqişəsindən danışaraq qeyd etdi ki, Naxçıvan əməliyyatı nəticəsində 11 min hektar torpağa tam nəzarət edirik. 


Ölkəmizin iqtisadiyyatından danışan ölkə başçısı vurğuladı ki,  Dünya Bankının “Doing Business” hesabatında Azərbaycan dünya miqyasında 25-ci yerdədir. İqtisadi artım 1,4, qeyri-neft sektoru 1,8, sənaye istehsalı 1,5, qeyri-neft sektorunda sənaye istehsalı 9,1, kənd təsərrüfatı 4,6 faiz artıb. İnflyasiya cəmi 2,3 faizdir, əhalinin pul gəlirləri isə 9,2 faiz artıb. Ölkə iqtisadiyyatına keçən il 17,2 milyard manat sərmayə qoyulub. Bu sərmayənin 11 milyard manatı ölkəmizin qeyri-neft sektoruna qoyulan sərmayədir. Bizim valyuta ehtiyatlarımız 3 milyard artmış və 45 milyard dollara bərabərdir. Xarici borc 22,8 faizdən 19 faizə düşüb. İxrac 36 faiz artıb. İxracımız 19 milyard dollara çatıb. Keçən il 118 min daimi iş yeri yaradılmışdır. Keçən il Cənub Qaz Dəhlizinin tərkib hissəsi olan TANAP layihəsi işə düşdü. Beləliklə, Cənub Qaz Dəhlizinin dörd layihəsindən üçü reallaşdı. Ələt Beynəlxalq Dəniz Ticarət Limanı da öz işinə başlamışdır. 


Prezident İlham Əliyev yekun nitqində bildirdi ki, Davos Ümumdünya İqtisadi Forumunun hesablamalarına görə Azərbaycan infrastrukturun inkişafına görə 30-cu yerdədir. Bu il "Şimal-2" yeni böyük elektrik stansiyasının istifadəyə verilməsi gözlənilir. Keçən il Azərbaycanda qazlaşdırmanın səviyyəsi 95 faizə çatıb. Keçən il 2 min kilometr avtomobil yolu salınmış, bu il isə ən azı 1000 kilometr yeni yol salınacaqdır. 


Dövlət başçısı bildirdi ki, 5800 ailəyə yeni mənzillər verilmiş və bu il təqribən 5000 köçkün ailəsi üçün yeni mənzillər tikilib istifadəyə veriləcək. Şəhid ailələrinə və Qarabağ müharibəsi əlillərinə evlərin verilməsi prosesi davam etdiriləcək. Əgər keçən il 626 mənzil verilibsə, bu il ən azı 800 mənzil veriləcək. Bildiyiniz kimi, şəhid ailələrinin vərəsələrinə 11 min manat vəsaitin verilməsi nəzərdə tutulur. Artıq vəsaitin verilməsi prosesi başlanmışdır. Keçən il 140-dan çox məktəb tikilmiş və bu il 100-dən çox məktəbin tikintisi nəzərdə tutulur. Bu il 10-a yaxın mərkəzi rayon xəstəxanasının,  üç Olimpiya İdman Kompleksinin açılışı nəzərdə tutulur. Keçən il 5 milyondan çox insan pulsuz olaraq tibbi müayinədən keçmişdir.


Dövlət başçısı iclasın sonunda Nəsiminin 650 illik yubileyini nəzərə alaraq, 2019-cu ili “Nəsimi ili” elan etdi


25 fevral 2019-cu il tarixində Azərbaycan Respublikasının Prezidenti İlham Əliyevin yanında iqtisadi və sosial məsələlərlə bağlı müşavirə keçirilib. Ölkə başçısı bildirdi ki, 2018-ci il dərin iqtisadi islahatlar ili olmuşdur, xüsusilə prezident seçkilərindən sonra islahatların yeni mərhələsinə təkan verilmişdir. Bu ilin yanvar ayının yekunlarına nəzər salsaq görərik ki, ümumi daxili məhsulun artımı təxminən 3 faiz təşkil etmiş,  qeyri-neft sektorunda sənaye istehsalı təxminən 14 faiz artmışdır. Biz dünyanın aparıcı beynəlxalq maliyyə qurumları – Dünya Bankı, Asiya İnkişaf Bankı, Avropa Yenidənqurma və İnkişaf Bankı, Avropa İnvestisiya Bankı ilə çox səmərəli, işgüzar əməkdaşlıq aparırıq. 


Ölkə başçısı nitqində onu da vurğuladı ki, yanvar ayında regionların sosial-iqtisadi inkişafına dair dördüncü Dövlət Proqramı qəbul edildi. 


Prezident İlham Əliyev qeyd etdi ki, prezident seçkilərindən sonra imzaladığım ilk Fərman şəhidlərin vərəsələrinə veriləcək 11 min manat ödənişlə bağlı idi. Təqribən 9500 şəhid ailəsinə ödəmələr veriləcəkdir. Hazırda 12 min 200-dən çox şəhid ailəsinə dövlət tərəfindən 11 min manat ödəniş edilir və bu ilin sonuna qədər bu proqram tam icra olunacaqdır. Eyni zamanda şəhid ailələrinə verilən müavinət 242 manatdan 300 manata artırıldı. Onu da bildirməliyəm ki, bu günə qədər 6500-dən çox şəhid ailəsi dövlət tərəfindən mənzillərlə, evlərlə təmin edilmişdir. Əfqanıstanda həlak olanların ailələrinə verilən müavinət də bu yaxınlarda 220 manatdan 300 manata qaldırılmışdır. Bu il 6 mindən 7 minə qədər köçkün ailəsi yeni mənzillərlə, evlərlə təmin ediləcək. 


Dövlət başçısı nitqində bildirdi ki, bu il əməkhaqqını 38 faiz, yəni 130 manatdan 180 manata qaldırılmışdır. Minimum pensiyaların məbləği də 116 manatdan 160 manata qədər artırılmışdır. 


Əminəm ki, 2019-cu il bütövlükdə ölkəmiz üçün uğurlu il olacaqdır. Azərbaycan 2019-cu ildə uğurlar və inkişaf yolu ilə gedəcəkdir. 


26 fevral 2019-cu il tarixində Azərbaycan Respublikasının Prezidenti cənab İlham Əliyev məcburi köçkünlər və onlara bərabər tutulan şəxslər üçün vahid aylıq müavinətin artırılması haqqında Sərəncam imzalamışdır. Sərəncama əsasən məcburi köçkünlər və onlara bərabər tutulan şəxslər üçün vahid aylıq müavinətin məbləği 2019-cu il aprelin 1-dən 50 faiz artırılır.


Azərbaycan Respublikasının Prezidenti İlham Əliyevin proqram xarakterli nitqlərindən irəli gələn məsələlər prizmasından baxsaq hesabat dövründə rayonumuzda aparılan abadlıq-quruculuq işləri uğurla davam etdirilmişdir. Belə ki, Gürgən qəsəbəsində dam örtüyü yararsız vəziyyətdə olan 37 və 41 nömrəli iki mərtəbəli yaşayış evlərinin dam örtüyünün hər biri 345 m2 olmaqla yenidən qurulması işləri  tamamlanmışdır. Pirallahı qəsəbəsi S.Vurğun küçəsində isə 9 mərtəbəli yaşayış binasının dam örtüyündə təmir-bərpa işləri görülmüşdür. Eyni zamanda Gürgən qəsəbəsinin giriş hissəsində, mərkəzi yol kənarında uzunluğu 291 m olan  hasarda  dekorativ  üzlənmə  işləri aparılmışdır. 


Pirallahı qəsəbəsi Səməd Vurğun küçəsində qəzalı evlərdə yaşayan sakinlərin mənzil-məişət şəraitinin yaxşılaşdırılması məqsədilə inşa olunan ikisi 6, biri isə 9 mərtəbəli olan 3 ədəd yaşayış binasının inşası davam etdirilmişdir. 6 mərtəbəli yaşayış binalarında dam örtüyünün vurulması işləri tamamlanmış və fasadlarının ağlay daşı ilə üzlənməsi,  mənzillərdə daxili bəzək işləri görülür.  9 mərtəbəli yaşayış binasında isə dəmir-beton karkasın quraşdırılması işləri davam etdirilir. Aşağı mərtəbələrdə xarici divarların hörgüsünə başlanılmış və kommunikasiya xətlərinin çəkilməsi işləri aparılır.  Növbəti mərhələdə inşa olunan biri 6, dördü 7, biri 9 mərtəbəli olmaqla ümumilikdə  9 girişli, 141 mənzilli 6 ədəd yaşayış binasının dəmir-beton karkasının qurulması və betonlanması işləri davam etdirilir. 

Rayon İcra Hakimiyyətinin inzibati binasında daxili və xarici bəzək işləri görülmüşdür. Pilləkanın məhəccərlərinin, akt zalında oturacaqların və səhnə üçün metal konstruksiyanın quraşdırılması işləri tamamlanmışdır. Həmçinin mərtəbələr üzrə döşəmənin cilalanması işləri başa çatdırılmış, sanitar qovşaq avadanlıqları quraşdırılmışdır. Vestibüldə, daxili otaqlarda tərtibat işləri aparılır. Eyni zamanda kameraların, monitorların və proyektorların quraşdırılması işləri aparılmış,  binanın fasadında vitrajların şüşələnməsi işləri yerinə yetirilmiş, xarici işıqlanma sistemi quraşdırılmışdır.  Sahə daxili işıqlanma sisteminin,  suvarma sisteminin çəkilişi aparılmış, işıq dirəklərinin quraşdırılması işləri tamamlanmışdır. Eyni zamanda sahədaxili  yolların  və səkilərin  tikintisi  davam etdirilir. Arxa həyətdə hasarın hörülməsi işləri aparılmışdır. Yerüstü qaz xətti yer altına salınaraq polietilen boru ilə əvəz olunmuş, müxtəlif növ ağac və gül kolları əkilmişdir. Bundan əlavə ümumi hündürlüyü 16 m olan bayraq qülləsi ucaldılmışdır. Burada yerləşən fəvvarənin mərkəzində üzərində 3 ədəd buta olan  dekorativ element qoyulmuş, yaşıllıq və qaya daşları ilə kompozisiyalar qurulmuşdur. 

Heydər Əliyev Mərkəzində binanın daxilində tavanın, divarların emulsiya ilə rənglənməsi işləri tamamlanmış, döşəməyə keramik plitə və laminatın vurulması işləri başa çatdırılmış, giriş pilləkəninin quraşdırılması,  üzlənməsi işləri tamamlanmışdır. Həmçinin daxildə mebel avadanlıqlarının quraşdırılması və tərtibat işlərinə başlanılmışdır. Bundan əlavə  daxili  elektrik  təchizatında  tamamlanma işləri  başa çatdırılmışdır. 


Pirallahı qəsəbəsi Səməd Vurğun küçəsində, inzibati mərkəzdə Yeni Azərbaycan Partiyası  Pirallahı Rayon Təşkilatının inzibati binasının inşası başa çatdırılmışdır. Binada daxili və xarici bəzək işləri, giriş pilləkəninin üzlənməsi işləri tamamlanmış, fasadın xarici işıqlandırma sistemi quraşdırılmış, qapıların quraşdırılması işləri aparılmışdır. 

Heydər Əliyev  Mərkəzi  park  kompleksinin giriş qapıları quraşdırılmışdır. Həmçinin parkda  fəvvarənin, o cümlədən fəvvarənin mərkəzində metal konstruksiyadan dekorativ qayığın  quraşdırılması və parkın giriş hissəsində hasar və sütunların ağlay daşı ilə üzlənməsi işləri  tamamlanmışdır. Eyni zamanda  parkda idman meydançası quraşdırılmışdır. Layihəyə uyğun olaraq əhalinin asudə vaxtının səmərəli təşkili məqsədilə inşa olunan çayxananın dam örtüyü vurulmuş, tavanında lambir ilə üzlənmə işləri tamamlanmış, pəncərələr və vitrajlar quraşdırılmışdır. Həmçinin çayxananın kürsü hissəsinin ağlay daşı ilə üzlənməsi işləri tamamlanmış, döşəmədə mozaikanın vurulması işləri aparılmışdır. Sanitar qovşaqların kafel və metlax ilə üzlənməsi işləri aparılmışdır. Xarici fasadın emulsiya ilə rənglənməsi işləri tamamlanmış, daxili divarların isə suvanılması işləri yerinə yetirilmişdir. Parkda piyada  yollarının  tikintisi davam etdirilir. Parkda kommunikasiya xətlərinin çəkilməsi işləri aparılmış, yaşıllıqlar üçün torpaq qatının verilməsi və hamarlanması işləri görülmüşdür. Həmçinin müxtəlif növ ağac, gül kolları əkilmiş, yaşıllıq və qaya daşları ilə kompozisiyalar, dekorativ heykəllər səyyah, mirvari, durna və s. quraşdırılmışdır. 

 
Parkda iki ədəd söhbətgahın quraşdırılması, kiçik memarlıq elementləri kimi oturacaqların tikintisi aparılmışdır. Bundan əlavə idman alətləri quraşdırılmış, işıqlanma sisteminin çəkilməsi işlərinə başlanılmışdır. Yay səhnəsinin inşası tamamlanmış, uşaq oyun meydançasının quraşdırılması nəzərdə tutulmuşdur. Parkın giriş hissəsinə asfalt-beton örtüyü çəkilmiş, üst örtük hissəsinin betonlanması işləri başa çatdırılmışdır.
Ölkə başçısının tapşırıqlarına uyğun olaraq Bakı şəhər İcra Hakimiyyəti ilə birlikdə “Abad məhəllə” layihəsi çərçivəsində binaların həyətləri qanunsuz tikililərdən təmizlənərək abadlaşdırılır, sakinlərin istirahəti üçün şərait yaradılır.

Pirallahı qəsəbəsi, Yavər Əliyev küçəsində yerləşən 235 nömrəli tam orta məktəbdə təmir işləri tamamlanmışdır. Məktəbin birinci mərtəbəsində yerləşən idman zalı tam təmir olunaraq məktəblilərin istifadəsinə verilmişdir. İdman zalında voleybol, basketbol setkaları və dırmanma kəndirləri quraşdırılmış, zalın şüşə hissələri qoruyucu setka ilə örtülmüşdür. Həmçinin idman zalı toplar və yüngül atletika ləvazimatları ilə təmin olunmuşdur. Bununla yanaşı məktəbin soyunub-geyinmə, təsərrüfat və məşqçi otaqlarının,  həyətdə yerləşən futbol meydançasının təmiri başa çatdırılmış, məktəbin  həyətinə asfalt çəkilmişdir.
Yeni salınacaq “Yüksək Texnologiyalar Parkı”nda lahiyələndirmə işləri aparılır.


Pirallahı qəsəbəsi, K.Rzayev küçəsində yerləşən 2, 8, 10, 20 nömrəli 5 mərtəbəli, S.Murtuzəliyev küçəsində 8, 14 nömrəli iki mərtəbəli yaşayış binalarında blokların  daxilinin  təmiri  işləri aparılmışdır. Hazırda divarların suvanılması, məhəccərlərin bərpası, pəncərələrin şüşələnməsi və s. işlər yerinə yetirilir.  

Pirallahı qəsəbəsi, 28-ci məhəllədə ümumi sahəsi 1 ha təşkil edən ərazidə abadlıq işləri tamamlanmışdır. Belə ki, ərazidə yaşıllaşdırma işləri aparılmış, müxtəlif növ ağac, gül kolları əkilmiş, uşaq oyun və yerüstü şahmat meydançaları quraşdırılmışdır. Parkın ətrafı boyu kiçik hasarlar rənglənmiş, tamet örtüyü döşənmiş, stasionar oturacaqlar, yeni işıqlandırma sistemiquraşdırılmış  və zibil qabları qoyulmuşdur.

Pirallahı qəsəbəsində «Nümunəvi Həyətlər» layihəsi çərçivəsində aparılan işlər davam etdirilir. 


Azərbaycan Respublikasının Qida Təhlükəsizliyi Agentliyi, Bakı Şəhər İcra Hakimiyyəti ilə birgə baytarlıq-sanitariya və sanitariya-gigiyena tələblərinə uyğun olmayan yerlərdə, küçələrdə, yol kənarlarında qanunsuz ət satışı məqsədi ilə heyvan kəsimi fəaliyyətinin qarşısını almaq üçün gücləndirilmiş nəzarət tədbirlərini davam etdirir.  Görülən tədbirlərin tərkib hissəsi kimi qanunsuz olaraq quraşdırılmış, qida təhlükəsizliyi tələblərinə uyğun olmayan kəsim qurğularının quraşdırılmasının qarşısını almaq məqsədilə Pirallahı qəsəbəsi, 29-cu məhəllədə əhalinin sağlam ət və ət məhsulları ilə təmin olunması məqsədilə vahid “Ət kəsimi” məntəqəsinin tikinti-quraşdırma işləri tamamlanmışdır.


Azərbaycan Respublikasının Birinci-vitse prezidenti Mehriban xanım Əliyevanın göstəriş və tapşırıqlarına əsasən Pirallahı qəsəbəsində məcburi köçkün ailələrinin yaşayış şəraitinin yaxşılaşdırılması üçün ayrılmış 3 ha ərazidə 2 ədəd 9 mərtəbəli, 2 girişli, 72 mənzilli, 1 ədəd 9 mərtəbəli, 6 girişli, 162 mənzilli binalarda, 220 şagird yerlik məktəb binasında dəmir-beton konstruksiyalarının quraşdırılması işləri davam etdirilərək daxili və xarici hörgü işləri aparılır. 

Bundan əlavə xarici və daxili kommunikasiya xətlərinin çəkilməsi işləri yerinə yetirilir, plastik pəncərələrin quraşdırılması işləri aparılır. 

Qeyd edim ki, rayon ərazisində aparılan tikinti-quruculuq işləri eyni zamanda əhalinin məşğulluğunun təmin edilməsinə müsbət təsir göstərir. 2018-ci ildə Pirallahı rayonunda  çoxmənzilli binaların dam örtüklərinin dəyişdirilməsi və fasad hissələrinin əsaslı təmiri, həmçinin abadlıq-quruculuq işlərinin davam etdirilməsi üçün 265 iş yeri ayrılmışdır. Bu vakant yerlər üzrə müraciət edənlərin 250 nəfəri abadlıq-quruculuq işləri, 15 nəfəri isə  çoxmənzilli binaların dam örtüklərinin dəyişdirilməsi və fasad hissələrinin əsaslı təmiri üzrə işə götürülmüşdür.


Hesabat dövründə Kamil Rzayev küçəsində 2880.7 m², Yavər Əliyev küçəsində 7694.83 m², küçənin səki hissəsində isə 2319.00 m², 28-ci məhəllədə 6292.44 m², 40-cı məhəllədə 4150.0 m², S.Murtuzəliyev küçəsində 250.00 m², Pirallahı qəsəbəsinə gedən yoldan Zirə qəsəbəsinə gedən yol boyunca 370  m² asfalt-beton örtüyü  təmir olunmuşdur. Həmçinin 2018-ci il ərzində Pirallahı qəsəbəsinə gedən yoldan  Zirə qəsəbəsinə gedən yol boyunca 800.0 pm, Səməd Vurğun küçəsində 3400.0 pm, Kamil Rzayev küçəsində 2155.0 pm, 40-cı məhəllədə 710.0 pm, Fioletov küçəsində 45.0 pm, Qala yol ayrıcından Pirallahı qəsəbəsinə gedən yol boyunca 600.0 pm səki daşları düzülmüşdür. Eyni zamanda Qala-Pirallahı yolundan Dübəndiyə gedən yolda 900 pm səki daşı bərpa olunmuşdur. Qala Pirallahı avtomobil yolunun hərəkətin hər iki tərəfində əyri xətli tirlərin, yol ayırıcılarının tozdan və palçıqdan, həmçinin döşəmə daşlarının otdan, alaqdan təmizlənməsi işləri aparılmışdır.
Hesabat dövründə Pirallahı qəsəbəsi, Səməd Vurğun küçəsində inşa olunan yeni yanacaqdoldurma  məntəqəsi  istifadəyə  verilmişdir. Yeni açılan məntəqədə nağdsız satış üçün POS-terminallar, “ASAN” ödəniş terminalı, yanacağın satışına və çənlərin vəziyyətinə nəzarət etmək üçün avtomatik sistem quraşdırılmışdır. “Premium”, “A-92” markalı benzin və dizel tipli yanacaq məhsullarının satışı həyata keçiriləcək məntəqədə üç yanacaqpaylayıcı kalonka quraşdırılmışdır. Bununla da 4 kiçik avtonəqliyyat vasitəsi və 2 iritutumlu yük maşınının eyni anda yanacaqla təmin edilməsi üçün şərait yaradılmışdır. Burada həmçinin avtoyuma, avtomobillərin təmiri məntəqəsi və mağaza fəaliyyət göstərir. Rayon ərazisində yanacaqdoldurma məntəqəsinin olmaması, əhalini məcbur edirdi ki, yanacaq dalınca Zirə qəsəbəsinə və digər ərazilərə getsinlər.  Artıq bu məsələ də öz müsbət həllini tapmışdır.
Hesabat dövründə Pirallahı qəsəbəsini su ilə təmin edən diametri 310 mm-lik magistral su xəttinin istismarı dayandırılmış və yeni çəkilmiş diametri 800 mm-lik magistral su xətti istifadəyə verilmişdir. Həmçinin su təchizatı və kanalizasiya şəbəkələrində baş verən qəzalar qəza-bərpa briqadası tərəfindən aradan qaldırılmış, 333 ədəd su sayğacı quraşdırılmış, 144 ədəd su sayğacı isə dəyişdirilərək yenisi ilə əvəz olunmuşdur. 2018-ci ildə müxtəlif diametrli 679 m su xətti çəkilərək əhalinin istifadəsinə verilmişdir. Bundan əlavə qəzalı vəziyyətdə olan 395 m su xətti, 215.5 m kanalizasiya xətti dəyişdirilmiş, texniki şərt əsasında 83 nəfər su şəbəkəsinə qoşulmuşdur.  Mütəmadi olaraq xidməti ərazidə yerləşən su nasos stansiyalarının mövcud anbarlarından laborator analizlərin aparılması üçün içməli su nümunələri götürülür və profilaktik işlər aparılır.

Hesabat dövründə Dübəndi bağları ərazisində yeni KTM-1828 250 kVA və transformator 250 kVA 6/0,4 kV quraşdırılmış, 6 kV-luq hava xətləri təmir olunmuşdur. Eyni zamanda KTM 764-də transformator 100 kVA təmir olunmuşdur. TM 464 6 kV-luq 1-ci bölmədə gərginlik transformatoru yenisi ilə əvəz olunmuşdur. TM 478-də  yeni kabel xətti çəkilmiş, TM 464-də 0,4 kV-luq kabel xətti təmir olunmuşdur. Gürgən qəsəbəsində TM 1740-TM 470 6 kV-luq kabel xəttinin sonluq muftası təmir olunmuş, 405 saylı yarımstansiyada TM 495 6 kV-luq kabel xətti yeni yuvaya köçürülmüşdür. Dübəndi bağları ərazisində TM 1740, 1323, 762, 1739-da təmizlik işləri görülmüş, KTM 1701 cari təmir olunmuşdur. Pirallahı qəsəbəsi ərazisində yerləşən TM və KTM-lərin ətrafı otlardan təmizlənmişdir. Yaranmış qəzalar dərhal aradan qaldırılmışdır.

Hesabat dövründə Pirallahı rayonu ərazisində yerləşən qazanxanaların  payız-qış mövsümünə hazırlıqla əlaqədar kompleks yoxlanılması işləri aparılmışdır. Belə ki, qazanxanalarda cari təmir işləri aparılaraq, istilik kəmərlərinin yuyulması və hidravlik təzyiq ilə yoxlanılması həyata keçirilmişdir.  


Hesabat dövründə Dübəndi bağlarında yaşayan abonentlərin qaz təchizatının yaxşılaşdırılması məqsədilə D=89 mm-lik 2414 p/m, D=76 mm-lik 1450 p/m, D=57 mm-lik 3331 p/m, D=48 mm-lik 1601 p/m qaz xətləri çəkilmişdir. Eyni zamanda Dübəndi bağları ərazisində 2 ədəd  ŞQTM,  Pirallahı qəsəbəsi Kaveroçkin küçəsində 1 ədəd ŞQTM quraşdırılmışdır. Bundan əlavə  Pirallahı qəsəbəsində D= 76 mm-lik 300 p/m qaz xətti çəkilmişdir. 

2018-ci il ərzində rayonun sosial və iqtisadi göstəriciləri sosial məsələlərin uğurla həll edildiyini göstərir. Belə ki,  “Nərəkənd”  balıqyetişdirmə kompleksində  qapalı tipli fermalarının  tikinti-quraşdırma işləri aparılaraq, dam örtüyünün quraşdırılması işləri tamamlanmışdır. Həmçinin fermalarda daxili arakəsmələrin hörgüsü işləri aparılmış, hovuzların dəmir-beton konstruksiya işləri tamamlanmışdır. Hazırda arxa hasarın tikintisi aparılır. Sahə ətrafı hasarın tikintisi isə başa çatdırılmışdır.  Balıqyetişdirmə kompleksində kommunikasiya xətlərinin çəkilməsi davam etdirilir, inzibati otaqlarda daxili bəzək işləri görülür, balıqyetişdirmə avadanlıqları quraşdırılır. Kompleksdə sahədaxili torpaq işləri aparılır. Kompleksin ümumi sahəsi 2,86 ha, fermanın tikinti sahəsi 6560 m2, illik istehsal gücü 75 ton rus nərəsi, 25 ton çökənin əti və 4 ton kürü nəzərdə tutulmuşdur. Bundan əlavə sahil boyu və körpü ətrafında dəniz akvatoriyasının təmizlənərək genişləndirilməsi işləri aparılmışdır. 


Pirallahı qəsəbəsində ayrılmış 20 ha sahədə, Sənaye Parkının ərazisində şaquli planlaşdırma işləri yekunlaşdırılmışdır. Mərkəzi yol kənarı boyu hasarın çəkilməsi işləri tamamlanmış, kommunikasiya xətlərinin köçürülməsi işləri aparılmışdır. Sənaye Parkının ərazisində inşa olunan Şprits istehsalı zavodunun dəmir-beton karkasının qurulması işləri tamamlanmış, metal fermalar quraşdırılmışdır. Həmçinin xarici divarların hörülməsi işləri tamamlanmış, daxili arakəsmələrin quraşdırılması işlərinə başlanılmışdır. Hazırda daxili bəzək işləri davam etdirilir. 2019-cu ilin 1-ci rübündə istifadəyə verilməsi nəzərdə tutulan şprits zavodu daxili tələbatı ödəməklə yanaşı, əlavə ixrac imkanları da yaradacaqdır. Bundan əlavə yeni dərman istehsalı zavodunun inşası aparılır. Zavodun ikinci mərtəbə səviyyəsində dəmir-beton konstruksiyasının quraşdırılması işləri yerinə yetirilmişdir. Hazırda daxili və xarici bəzək işləri aparılır. 2019-cu ilin 1-ci rübündə Azərbaycan-Rusiya birgə müəssisəsi olan "R-Pharm” MMC tərəfindən dərman vasitələrinin qablaşdırılmasına başlanması nəzərdə tutulur. Eyni zamanda Pirallahı Sənaye Parkında daha bir rezident qeydiyyata alınıb. Yeni rezident "Absheron Saffron Ltd” MMC müasir texnologiyalar əsasında yerli xammal əsasında zəfəranın emalını və ondan müxtəlif növ məhsulların istehsalını həyata keçirəcək və müəssisədə 50 yeni iş yeri açılacaqdır.

2018-ci il ərzində  Pirallahı rayonunun NQÇ idarələri üzrə iqtisadi (hasilat) göstəricilər aşağıdakı kimi olmuşdur: “28 May” NQÇİ-də il ərzində 4028748 ton neft hasil olunmuşdur (plan 3945000 ton). Plan 102.12% yerinə yetirilmişdir.Qaz hasilatı 4436668 min m3 olmuşdur (plan 4180000 min m3). Plan 106.14% yerinə yetirilmişdir. “Neft Daşları” NQÇİ-də il ərzində 1038905 ton neft hasil olunmuşdur (plan 1005000 ton). Plan 103.4 % yerinə yetirilmişdir. Qaz hasilatı  90180 min m3 olmuşdur (plan 90000 min m3). Plan 100.2% yerinə yetirilmişdir. “Abşeronneft” NQÇİ-də il ərzində 420293 ton neft hasil olunmuşdur (plan 380200  ton). Plan 110.5% yerinə yetirilmişdir. Qaz hasilatı 41663 min m3 olmuşdur (plan 40000 min  m3). Plan 104.2 % yerinə yetirilmişdir.

Ekoloji vəziyyətin yaxşılaşdırılması məqsədilə rayon ərazisində olan yaşıllıqların  mütəmadi  olaraq  suvarılması,  qazonların biçilməsi işləri aparılmışdır. Eyni zamanda ölkə başçısının tapşırığına uyğun olaraq rayon ərazisinin təmizliyi gündəlik təşkil olunmuş və ərazi mütəmadi olaraq məişət tullantılarından təmizlənmişdir.  

Hesabat dövründə rayon ərazisində 6000-ə qədər müxtəlif növ ağac və gül kolları əkilmişdir. Bundan əlavə 28-ci məhəllədə yerləşən yanacaqdoldurma məntəqəsinin ərazisinin abadlaşdırılması ilə əlaqədar 1350 m2 qazon örtüyü salınmışdır. Yaşıllıqların nəzarətdə saxlanılması, suvarılması, torpaq sahələrinin şumlanması işləri aparılmış, ərazinin təmizliyi  mütəmadi olaraq  gündəlik  təşkil  olunmuşdur. 

28 noyabr 2018-ci il tarixində Rayon İcra Hakimiyyətinin təşkilatçılığı ilə növbəti ağacəkmə aksiyası keçirilmişdir. Aksiya zamanı Səməd Vurğun küçəsində 500-dən çox ağac və gül kolu əkilmiş, ərazidə təmizlik işləri aparılmış, ağaclara aqrotexniki qulluq göstərilmişdir.

    
Pirallahı rayonunda həyata keçirilən geniş miqyaslı tədbirlər sırasında ərazinin sanitar vəziyyətinin yaxşılaşdırılması, əhalinin sağlamlığının qorunması, yoluxucu xəstəliklərə qarşı profilaktik tədbirlərin reallaşdırılması önəmli yer tutur. İsti yay günlərinin başlaması ilə əlaqədar infeksion xəstəliklərin yayılma təhlükəsinin artdığını nəzərə alaraq, Pirallahı Rayon İcra Hakimiyyətinin və Bakı şəhər dezinfeksiya stansiyasının birgə təşkilatçılığı ilə iyulun 25-də Pirallahı qəsəbəsində yerləşən fərdi yaşayış evlərinin ərazisində, yaşayış, qeyri-yaşayış binalarında və digər ərazilərdə dezinfeksiya işləri aparılmışdır. Həmçinin ərazidəki konteyner meydançalarında yoluxucu xəstəliklərin profilaktikası məqsədi ilə gəmiricilərə, həşəratlara və xəstəlik törədən mikroorqanizmlərə qarşı birdəfəlik kütləvi deratizasiya, dezinseksiya və dezinfeksiya işləri aparılmışdır.


Rayonun coğrafi mövqeyi turizmin inkişafı üçün çox əlverişlidir. Rayonumuzda turizmin rəqabət imkanlarını artırmaq üçün görülən tədbirlər sırasında infrastrukturun yaxşılaşdırılması əsas yer tutur. Adanın zəngin təbii sərvəti, insan yaşayışı üçün lazımi iqlim şəraiti imkan verir ki, Pirallahı rayonu Azərbaycanda turizmin inkişafına öz töhvəsini versin. Rayonda turizmin rekreativ (istirahət, müalicə və bərpa) tibbi, dəniz və balıq ovu, idman, aktiv, kruiz, ekoturizm və digər növlərinin inkişafı üçün geniş imkanlar vardır. 


2018-ci ilin əvvəlində rayon əhalisinin sayı 20292 nəfər olmuşdur ki, bunların 10337 nəfəri kişi, 9955 nəfəri isə qadınlardır.


2018-ci ilin arxada qalan dövrü ərzində ümumtəhsil müəssisələrində şagirdlərin vətənpərvərlik ruhunda tərbiyəsi məqsədilə görülən işlər gücləndirilmiş, idmanın kütləviliyinin artırılması üçün müvafiq addımlar atılmış, şəhid, aztəminatlı, məcburi köçkün ailələri daim diqqətdə saxlanılmışdır. Ümumilikdə rayonda ictimai-siyasi vəziyyət və dini durum sabitdir.

Hesabat dövrü ərzində Pirallahı Rayon İcra Hakimiyyətinin təşkilatçılığı ilə 150-dən çox tədbir keçirilmişdir. 

5 yanvar 2018-ci il tarixində Pirallahı Rayon İcra Hakimiyyətində qəsəbə inzibati ərazi dairələri üzrə yeni təsərrüfatbaşına uçot sənədlərinin tətbiqi ilə bağlı müşavirə keçirilmişdir. 

    
08 yanvar 2018-ci il tarixində rayonun Rus İcması  “Milad bayramı” şənliyi keçirmişdir.


08 yanvar 2018-ci il tarixində Pirallahı Rayon İcra Hakimiyyəti başçısı yanında Dini Məsələlər üzrə Komissiyanın növbəti iclası keçirilmişdir.  


18 yanvar 2018-ci il tarixində Pirallahı Rayon İcra Hakimiyyəti, YAP Pirallahı Rayon Təşkilatının birgə təşkilatçılığı ilə 20 Yanvar faciəsinin 28-ci ildönümü münasibətilə qanvermə aksiyası keçirilmişdir. 19 yanvar 2018-ci il tarixində Vaqif Mustafazadə adına Mədəniyyət Mərkəzində 20 Yanvar  faciəsi ilə əlaqədar ümumrayon tədbiri keçirilmişdir. 


02 fevral 2018-ci il tarixində "Gənclər Günü" ilə əlaqədar ümumrayon tədbiri keçirilmişdir. 


05 fevral 2018-ci il tarixində 168 nömrəli tam orta məktəbdə 7-8-ci siniflər arasında rus dili və ədəbiyyatı fənni üzrə X Respublika olimpiadasının növbəti mərhələsi təşkil olunmuşdur.


10 fevral 2018-ci il tarixində Pirallahı Rayon İcra Hakimiyyəti başçısının 2017-ci ilin sosial-iqtisadi inkişafının yekunlarına və 2018-ci ildə qarşıda duran vəzifələrə dair hesabat yığıncağı keçirilmişdir.


Ölkə başçısı cənab İlham Əliyevin tapşırığına əsasən Respublikamızın hər yerində olduğu kimi paytaxtın Pirallahı rayonunda da əhalinin pulsuz tibbi müayinədən keçirilməsi prosesi fevral ayının 10-dan may ayının 1-dək davam etdirildi. Əhalinin tibbi müayinədən keçirilməsi ilə bağlı aparılan işlər Rayon İcra Hakimiyyəti tərəfindən gündəlik nəzarətdə saxlanılmışdır.  Fevral ayının 10-dan başlayan aksiyada 13358 nəfər əhali tibbi müayinədən keçirilmişdir. Müayinələr nəticəsində 884 nəfər xəstəyə ambulator müalicə təyin edilmiş, 137 nəfər xəstə stasionar müalicəyə göndərilmiş, 95 nəfər isə ixtisaslaşmış tibb müəssisəsinə göndərilmişdir.


21 fevral 2018-ci il tarixində rayon məktəbliləri Xocalı soyqırımı qurbanlarının xatirəsinə ucaldılmış “Ana fəryadı” abidəsini ziyarət etmişlər. 23 fevral 2018-ci il tarixində Pirallahı rayonunda 1992-ci il fevralın 25-dən 26-na keçən gecə erməni faşistləri tərəfindən törədilmiş Xocalı soyqırımının 26-cı ildönümünə həsr edilmiş “Xocalıya ədalət”  başlığı altında tədbir təşkil olunmuşdur. Keçirilən tədbirlərin davamı olaraq 26 fevral 2018-ci il tarixində “Xocalı-qan yaddaşımız” şüarı altında növbəti tədbir təşkil olunmuşdur.


01 mart 2018-ci il tarixində Ümumdünya Mülki Müdafiə Gününə həsr olunmuş tədbir keçirilmişdir.


06 mart 2018-ci il tarixində Od çərşənbəsi və Beynəlxalq Qadınlar Günü münasibəti ilə tədbir keçirilmişdir. 


06 mart 2018-ci il tarixində rayonumuzda Azərbaycan Qızıl Aypara Cəmiyyətinin 98-ci ildönümünü münasibətilə keçirilən humanitar aksiya zamanı şəhid ailələri, Qarabağ müharibəsi veteranları, tənha, kimsəsiz insanlara maddi yardımlar paylanılmışdır. 


12 mart 2018-ci il tarixində "İlk dəfə səs verən seçicilər" mövzusunda maarifləndirici tədbir keçirilmişdir.


11 mart 2018-ci il tarixində Sumqayıt şəhərində təşkil olunmuş Kempo döyüş növü üzrə 8-ci Respublika  çempionatında Pirallahı rayonunun idmançıları yüksək nəticələr göstərmişlər. 


14 mart 2018-ci il tarixində “İki nəslin görüşü” adlı tədbir təşkil olunmuşdur. 


17 mart 2018-ci il tarixində Novruz bayramı münasibətilə ümumrayon tədbiri təşkil olunmuşdur.  19 mart 2018-ci il tarixində isə bayram münasibətilə aztəminatlı sakinlərə, Qarabağ müharibəsi əlillərinə və veteranlara, məcburi köçkünlərə maddi yardımlar göstərilmişdir. 


22 mart 2018-ci il tarixində rayonun Rus icması Novruz bayramı münasibətilə uşaqlar üçün şənlik təşkil etmiş və aztəminatlı ailələrdən olan 40-dan çox uşağa hədiyyələr paylanılmışdır. 


26-29 mart  tarixləri arasında Pirallahı rayonunun ümumtəhsil məktəblərinin 27 nəfər əlaçı şagirdinin Naxçıvan Muxtar Respublikasına, 18-21 noyabr 2018-ci il tarixlərində isə 40 nəfər əlaçı şagirdin Lənkəran-Masallı-Astara bölgəsinə “Ölkəmizi tanıyaq” tur-aksiyası təşkil olunmuşdur. 08 noyabr 2018-ci il tarixində isə Pirallahı qəsəbəsində “Ölkəmizi tanıyaq” tur-aksiyası çərçivəsində rayon məktəbliləri ilə görüş  keçirildi. Keçirilən tədbirdə rayon İcra Hakimiyyətinin başçısı, İcra Hakimiyyətinin əməkdaşları, Şura üzvləri, idarə, müəssisə və təşkilat rəhbərləri, ümumtəhsil müəssisələrinin direktorları, “Ölkəmizi tanıyaq” tur-aksiyasının iştirakçıları və ictimaiyyət nümayəndələri iştirak etmişər.


31 mart 2018-ci il tarixində rayonumuzda 1918-ci il azərbaycanlıların soyqırımının 100 illiyi ilə bağlı ümumrayon tədbiri təşkil olunmuşdur. 


03 aprel 2018-ci il tarixində Aprel döyüşlərinin ilk şəhidi Sarvan Mehralıyevin xatirəsinə həsr olunmuş Pirallahı rayon məktəbliləri arasında “Şəhidlər ölməz, Vətən bölünməz” devizi altında mini futbol turnirinə start verilmişdir. 


08 aprel 2018-ci il tarixində Pirallahı pravoslavları Pasxa bayramını qeyd etmişlər.

11 aprel 2018-ci il tarixində ölkəmizdə keçirilən prezident seçkilərində rayonumuzda yüksək fəallıq müşahidə olundu. Rayonda seçki məntəqələrində müşahidə aparan beynəlxalq müşahidəçilər seçkilərin tam demokratik və şəffaflıq şəraitində keçirildiyini bildirmişlər.


Qeyd edək ki, seçkilərin ilkin nəticələri Mərkəzi Seçki Komissiyası tərəfindən açıqlandıqdan sonra cənab İlham Əliyevin prezident seçkilərində böyük üstünlüklə qələbəsi münasibəti ilə Pirallahı qəsəbəsində yerləşən “Gənclər Parkı”nda «İlhamla İrəli!» möhtəşəm konsert proqramı keçirildi. Tədbirin sonunda üzərində “İlhamla İrəli” şüarı əks olunmuş maşınlardan ibarət yürüş keçirilmiş  və  atəşfəşanlıq təşkil olunmuşdur.


17 aprel 2018-ci il tarixində Pirallahı rayonunda  RİH-ti başçısının 2018-ci ilin birinci rübünün sosial-iqtisadi inkişafının yekunlarına və qarşıda duran vəzifələrə dair hesabat yığıncağı keçirilmişdir.
 
22 aprel 2018-ci il tarixində rayonumuzda xalqımızın ümummilli lideri Heydər Əliyevin anadan olmasının 95 illik yubileyinə həsr olunmuş Koşiki Karate-do döyüş növü üzrə turnir keçirilmişdir.


26 aprel 2018-ci il tarixində Pirallahıda görkəmli oftalmoloq-alim Zərifə xanım Əliyevanın əziz xatirəsinə həsr olunmuş tədbir keçirilmişdir. 


03 may 2018-ci il tarixində Pirallahıda “İslam həmrəyliyi: dini radikalizm və ekstremizmə qarşı mübarizə yolu” mövzusunda tədbir keçirilmişdir.


07 may 2018-ci il tarixində Şuşa şəhərinin ermənilər tərəfindən işğalının 26–cı ildönümü ilə bağlı tədbir keçirilmişdir. 


07 may 2018-ci il tarixində rayonumuzda faşizm üzərində Qələbənin 73-cü ildönümü qeyd edildi. 9 may -  faşizm üzərində Qələbə günü münasibəti ilə Böyük Vətən müharibəsi iştirakçılarına və arxa cəbhə veteranlarına ərzaq bağlaması şəklində maddi yardım göstərilmişdir. 


10 may 2018-ci il tarixində ulu öndər Heydər Əliyevin anadan olmasının 95-ci ildönümü ilə bağlı flaşmob hazırlanmışdır. "Gənclik onun İmzasıdır" adlı layihə çərçivəsində 200 nəfərdən çox gəncin iştirakı ilə ulu öndər Heydər Əliyevin canlı imzası yaradılmışdır.


11 may 2018-ci il tarixində Neft Daşlarında ümummilli lider Heydər Əliyevin anadan olmasının 95 illiyi münasibəti ilə tədbir keçirilmişdir.


15 may 2018-ci il tarixində Beynəlxalq Ailə Günü ilə əlaqədar Quba rayonunda qeyd olunan bayramda Pirallahı rayonunu Quliyevlər ailəsi təmsil etmişlər.


15 may 2018-ci il tarixində  Bakı şəhərinin rayonları üzrə keçirilən velosiped idman növünün məktəblilər arasında təbliğinə həsr olunan kütləvi idman tədbirlərinin rayondaxili mərhələsinə yekun vurulmuşdur. Yarışın nəticələrinə əsasən, Pirallahı rayonu üzrə 168 nömrəli tam orta məktəbin komandası finala vəsiqə qazanmışdır.


22 may 2018-ci il tarixində “Narkomaniya və narkobiznes insan hüquqları üçün böyük təhlükədir” mövzusunda tədbir keçirilmişdir. 


25 may 2018-ci il tarixində rayonumuzda Azərbaycan Xalq Cümhuriyyətinin yaranmasının 100 illik yubileyinə həsr olunmuş tədbir keçirilmişdir.

29 may 2018-ci il tarixində Pirallahı Rayon İcra Hakimiyyəti və Yeni Azərbaycan Partiyası Pirallahı rayon təşkilatının birgə təşkilatçılığı ilə Azərbaycan Xalq Cümhuriyyətinin 100 illik yubileyinə həsr olunmuş “Cümhuriyyət 100” adlı tədbir keçirildi. "Cümhuriyyət-100" adlı layihə çərçivəsində 350-dən çox gəncin iştirakı ilə Azərbaycan Respublikasının dövlət bayrağı canlandırılmış, "Cümhuriyyət-100" sözü yazılmış və sonda ulu öndər  Heydər Əliyevin canlı imzası yaradılmışdır.


01 iyun 2018-ci il tarixində Pirallahı rayonunda “Uşaqların Beynəlxalq Müdafiə Günü"nə həsr olunmuş növbəti tədbir keçirilmişdir. 


13 iyun 2018-ci il tarixində Pirallahı Rayon İcra Hakimiyyətinin təşkilatçılığı ilə Pirallahı qəsəbəsində və əfsanəvi Neft Daşlarında müqəddəs Ramazan bayramı münasibətilə 350 nəfərlik iftar süfrəsi verilmişdir.


14 iyun 2018-ci il tarixində 15 iyun - Milli Qurtuluş Günü və müqəddəs Ramazan bayramı münasibətilə Çilov adasında yerləşən “28 May” NQÇİ-nin uşaq bağçasında  tədbir keçirilmişdir. 14 iyun 2018-ci il tarixində 15 iyun – Milli Qurtuluş Gününə həsr olunmuş ümumrayon tədbiri keçirilmişdir. Tədbirdə Pirallahı Rayon İcra Hakimiyyətinin başçısı Vasif İmanov, “İki Sahil” qəzetinin baş redaktoru, YAP Siyasi Şurasının üzvü Vüqar Rəhimzadə, Bakı Dövlət Universitetinin «Qafqaz xalqları tarixi» kafedrasının müdiri, tarix elmləri doktoru, professor,  YAP Siyasi Şurasının üzvü İradə Hüseynova, Pirallahı RİH əməkdaşları, rayon ərazisində fəaliyyət göstərən idarə, müəssisə və təşkilatların kollektivləri və ictimaiyyət nümayəndələri iştirak etmişlər. 


14 iyun 2018-ci il tarixində “Son zəng” tədbirləri rayonumuzda xüsusi təntənə ilə qeyd olunmuşdur.


22 iyun 2018-ci il tarixində “Narkomaniyaya qarşı mübarizə mənəviyyatımızın xilası deməkdir” mövzusunda “dəyirmi masa” keçirilmişdir. 


24 iyun 2018-ci il tarixində Pirallahı rayonunda yerləşən “N” saylı hərbi hissədə Milli Ordunun yaranmasının 100-cü ildönümünə həsr edilmiş bayram tədbiri keçirilmişdir. 


25 iyun 2018-ci il tarixində 26 iyun BMT-nin “Narkotiklərlə Mübarizə Günü’’nə həsr olunmuş tədbiri keçirilmişdir.


29 iyun 2018-ci il tarixində Pirallahı Rayon İcra Hakimiyyətinin təşkilatçığı ilə  “Mülki müdafiə tədbirlərinin planlaşdırılması və həyata keçirilməsi, əhalinin və işçilərin mülki müdafiə hazırlığının təşkil olunması” mövzusunda seminar-müşavirə keçirilmişdir.  

04-18 iyul, 07-26 dekabr 2018-ci il tarixlərində rayon sakinləri  Pirallahı qəsəbəsində fəaliyyət göstərən Səyyar ASAN xidmətdən yararlandılar. Göstərilən tarixlər ərzində səyyar “ASAN xidmət”ə rayon sakinləri tərəfindən ümumilikdə 2265 müraciət daxil olmuşdur.


27 iyul 2018-ci il tarixində 28 İyul - Ümumdünya Hepatitlə mübarizə Gününə həsr olunmuş “ İtirilmiş milyonları tapaq” şüarı adı altında tədbir keçirilmişdir. 


09 avqust 2018-ci il tarixində Pirallahı rayonunda “Məişət zorakılığının qarşısının alınması üzrə monitorinq qrupu”nun iclası keçirilmişdir. 


22 avqust 2018-ci il tarixində Qurban bayramı münasibətilə aztəminatlı ailələrə bayram sovqatı paylanılmışdır.

     
04 sentyabr 2018-ci il tarixində 4 nömrəli Uşaq-Gənclər inkişaf mərkəzində “Mən sülh elçisiyəm” mövzusunda rəsm sərgisi keçirilmişdir. 


 11 sentyabr 2017-2018-ci tədris ilinin yekunlarına və 2018-2019-cu tədris ilinin başlanmasına həsr edilmiş Pirallahı rayon müəllimlərinin konfransı keçirilmişdir. 

    
15 sentyabr - Bilik Günü ilə əlaqədar Pirallahı rayon məktəblilərinin Bakı Kitab Mərkəzinə ekskursiyası təşkil olunmuşdur. 


15 sentyabr 2018-ci il tarixində rayonun ümumtəhsil müəssisələrində "Bilik günü" münasibətilə tədbirlər keçirilmişdir.


17 sentyabr 2018-ci il tarixində "Dini mərasimlər: Ənənəvilik və müasirlik" mövzusunda seminar-müşavirə keçirilmişdir.


18 sentyabr 2018-ci il tarixində Pirallahı gənclərinin Üzeyir Hacıbəylinin ev muzeyinə ekskursiyası təşkil olunmuşdur.


25 sentyabr 2018-ci il tarixində Pirallahı rayonunun ərazi Mülki müdafiə qüvvələrinin şəxsi heyəti ilə xəbərdarlıq və toplanış üzrə mülki müdafiə məşqləri keçirilmişdir.


01 oktyabr 2018-ci il tarixində Beynəlxalq Ahıllar Günü ilə bağlı Bilgəh qəsəbəsində yerləşən "Pensiya yaşına çatmış şəxslər üçün sosial xidmət mərkəzi"ndə bayram və ümumrayon tədbiri keçirilmişdir. 


01 oktyabr 2018-ci il tarixində “Beynəlxalq Ahıllar Günü” münasibətilə tədbir keçirilmişdir.


10 oktyabr 2018-ci il tarixində “Yanğınsöndürənlərin peşə bayramı günü” münasibətilə tədbir keçirilmişdir.


17 oktyabr 2018-ci il tarixində RİH-nin başçısının 2018-ci ilin 9 ayının sosial-iqtisadi inkişafının yekunlarına dair hesabat yığıncağı keçirilmişdir. 

17 oktyabr 2018-ci il tarixində 18 oktyabr Azərbaycanın Dövlət Müstəqilliyi Günü münasibətilə ümumrayon tədbiri keçirilmişdir


23 oktyabr 2018-ci il tarixində Pirallahı Rayon İcra Hakimiyyəti başçısı yanında “Övladlığa götürmə, qəyyumluq və himayəçilik Komissiyası”nın növbəti iclası keçirilmişdir. 


24 oktyabr 2018-ci il tarixində Qadın Zorakılığına Qarşı Beynəlxalq Mübarizə Günü ilə əlaqədar tədbir keçirilmişdir.


20 oktyabr - 20 noyabr 2018-ci il tarixlərində rayonumuzun ümumtəhsil müəssisələrində “Uşaq hüquqları aylığı” çərçivəsində tədbirlər keçirilmişdir.


08 noyabr 2018-ci il tarixində Dövlət Bayrağı Günü münasibətilə rayonun təhsil və mədəniyyət ocaqlarında silsilə tədbirlər keçirilmişdir.


08 noyabr 2018-ci il tarixində “İnsan Alverinə Qarşı mübarizə” mövzusunda tədbir keçirilmişdir.


26 noyabr 2018-ci il tarixində "Təhsildən - peşəyə" mövzusunda tədbir keçirilmişdir.


30 noyabr 2018-ci il tarixində 1 dekabr - ümumdünya QİÇS-lə mübarizə günü ilə əlaqədar tədbir keçirilmişdir.


03 dekabr 2018-ci il tarixlərində Beynəlxalq Əlillər günü münasibətilə rayonumuzda humanitar aksiyalar keçirilmişdir.


07 dekabr 2018-ci il tarixində  “İstedadlar sorağında” adlı tədbir keçirilmişdir. 

11 dekabr 2018-ci il tarixində Pirallahı rayon təsərrüfatlarının payız-qış mövsümünə hazırlığı ilə əlaqədar təbdir keçirilmişdir. Tədbirdə Bakı Şəhər ərazi idarəetmə və yerli özünüidarəetmə orqanları ilə iş şöbəsinin müdiri Coşqun Cəbrayılov və Şəhər təsərrüfatı, sosial-iqtisadi inkişafın təhlili və proqnozlaşdırılması şöbəsinin müdiri Ayaz Hüseynov, Bakı Şəhər Mənzil Kommunal Təsərrüfatı Departamentinin rəisi Rəfail Mehralıyev, ictimaiyyət nümayəndələri, kommunal xidmət təşkilatlarının rəhbərləri, təhsil, səhiyyə, həmçinin digər idarə və təşkilatların rəhbərləri iştirak etmişlər. 

11 dekabr 2018-ci il tarixində  Pirallahı Rayon İcra Hakimiyyətinin və Fövqəladə Hallar Nazirliyinin (FHN) Bakı Regional Mərkəzinin birgə təşkilatçılığı ilə “Yanğın təhlükəsizliyinin təmin olunmasında Fövqəladə Hallar Nazirliyi, rayon icra hakimiyyəti və yerli özünüidarəetmə orqanlarının birgə fəaliyyəti” mövzusunda rayon müşavirəsi keçirilmişdir. 


17 dekabr 2018-ci il tarixində Yeni Azərbaycan Partiyası Pirallahı rayon təşkilatı Pirallahı Rayon İcra Hakimiyyəti ərazi ilk partiya təşkilatında iclas keçirilmiş və Pirallahı Rayon İcra Hakimiyyəti başçısının müavini Anara Hacıbəyli Pirallahı Rayon İcra Hakimiyyəti ərazi ilk partiya təşkilatına yeni sədr seçilmişdir.


19 dekabr 2018-ci il tarixində “Məişət zorakılığna qarşı mübarizə” mövzusunda maarifləndirici tədbir keçirilmişdir.


26 dekabr 2018-ci il tarixində “Pirallahı Rayon İcra Hakimiyyətinin 2018-ci il üçün mülki müdafiə üzrə tədbirləri planı”na uyğun olaraq 2018-ci ilin yekunları, 2019-cu ildə qarşıda duran vəzifələrlə bağlı toplantı keçirilmişdir.


27 dekabr 2018-ci il tarixində 243 nömrəli  tam orta məktəbdə 8-9 siniflər üzrə  insan alveri və uşaq əməyinin istismarı ilə bağlı təhlükələrdən müdafiə istiqamətində maarifləndirmə məqsədilə "Doğru addım at!" adlı viktorina keçirilmişdir.


29 dekabr 2018-ci il tarixində 31 dekabr - Dünya Azərbaycanlılarının Həmrəyliyi Günü və Yeni il münasibətilə ümumrayon bayram şənliyi, o cümlədən humanitar aksiyalar  keçirilmişdir.

    
Keçirilən bütün tədbirlər kütləvi informasiya vasitələrində və mətbuatda işıqlandırılmışdır. 
Rayon İcra Hakimiyyəti başçısı Aparatında 2018-ci il ərzində vətəndaşların qəbulu, onların ərizə, təklif və şikayətlərinə baxılması qanunla  müəyyən edilmiş qaydada və operativ təmin edilmişdir. Rayon İcra Hakimiyyəti başçısı Aparatına 2018-ci il ərzində 180 müraciət daxil olmuşdur ki, bu da keçən il ilə müqayisədə 38 müraciət yəni 17,5 % azdır. Müraciətlərin 170-i ərizə 10-u isə şikayətdir. Onların 89-u bilavasitə vətəndaşlar tərəfindən, 81-i Prezident Adminstrasiyasından, 2-si Nazirlər Kabinetindən,1-i Milli Məclisdən, 7-si isə respublikanın digər təşkilatlarından daxil olmuşdur.  2018-ci il ərzində cavablandırılan müraciətlərin 38-i müsbət həll olunmuş, 132-nə müvafiq izahat verilmiş, 3-ü əsassız sayılmış, 2-si aidiyyəti üzrə göndərilmiş, 4-ü baxılmamış saxlanılmışdır. Göründüyü kimi 2017-ci illə müqayisədə 2018-ci ildə bilavasitə vətəndaşlar tərəfindən daxil olmuş müraciətlərdə 7, Prezident Adminstrasiyasından daxil olmuş müraciətlərdə 30, respublikanın digər təşkilatlarından daxil olmuş müraciətlərdə isə 1 müraciət azalma olmuşdur. 

2018-ci il ərzində Rayon İcra Hakimiyyətinin başçısı tərəfindən Aparatda 46 qəbul keçirilmiş və 138 nəfər sakinin müraciəti dinlənilmişdir. Qəbullarda RİH başçısı Aparatının əməkdaşları, rayonun struktur bölmələrinin rəhbərləri iştirak etmiş, vətəndaşların problemlərinin həllində lazımi köməklik göstərilməsi barədə aidiyyəti üzrə tapşırıqlar verilmişdir. Hesabat dövründə RİH başçısı tərəfindən 1432 nəfərdən çox rayon sakininin iştirakı ilə keçirilmiş 28 səyyar görüşdə 142 nəfər vətəndaşın müraciəti dinlənilərək müvafiq tapşırıqlar verilmişdir. 


Rayonun perspektiv inkişaf planınına əsasən çoxlu sayda yeni iş yerlərinin açılacağını nəzərə alsaq, yaxın zamanlarda Pirallahı rayonunda əhalinin məşğulluq səviyyəsinin maksimum həddə çatacağı proqnozlaşdırılır.


Hesabat dövründə rayonda aparılan abadlıq-qurucluq işləri qarşıya qoyulmuş işlərin uğurla yerinə yetirildiyinin göstəricisidir. Gələcəkdə rayonda idman meydançalarının yaradılması və mövcud stadionun əsaslı təmir olunaraq genişləndirilməsi, “Gənclər Mərkəzi”nin yaradılması, həmin mərkəzdə istirahət obyektlərinin inşası, dənizkənarı parkın salınması, nəzərdə tutulur. Artıq 5 əlavə idman meydançasının yaradılması üçün yer müəyyən edilmişdir. Həmçinin 14 saylı Uşaq Musiqi Məktəbi üçün yeni binanın tikintisi nəzərdə tutulmuşdur. Bundan əlavə rayon ərazisində məktəbəqədər təhsilə olan tələbatı nəzərə alaraq gələcəkdə bağçaların tikintisi nəzərdə tutulur.


Pirallahı qəsəbəsində kiçik sahibkarlığın inkişafının dəstəklənməsi və kənd təsərrüfatı məhsullarının tədarükü, saxlanması və satışı üzrə logistika mərkəzinin tikintisi kimi layihələr prioritet məsələlər olaraq qalır. Həmçinin Sənaye Parkında  və Yüksək Texnologiyalar Parkında rezidentlərin cəlb edilməsi nəzərdə tutulur. Rayon ərazisində qeydiyyatsız yaşayanların müəyyən olunması və bələdiyyələr tərəfindən 2007-ci ilə qədər təsərrüfat məqsədilə ayrılmış torpaq sahələrində qanunsuz inşa edilən tikililərin sənədləşdirilməsi istiqamətində işlər davam etdiriləcəkdir. Bundan əlavə qəzalı binaların yerində yeni binaların tikintisi məsələsi aktual olaraq qalır. «Nümunəvi Həyətlər» layihəsi çərçivəsində Bakı Şəhər İcra Hakimiyyəti ilə birgə işlər, abadlıq və yaşıllaşdırma sahəsində görülən tədbirlər davam etdiriləcəkdir. Bundan başqa zirzəmilərin təmizlənməsi, blokların və dam örtüklərinin təmiri, hündürmərtəbəli binaların əsaslı təmiri istiqamətində müvafiq işlər günün tələbləri səviyyəsində gücləndiriləcəkdir. Yeni avtobus marşrutlarının açılması ilə sərnişinlərin rahatlığı təmin olunacaqdır.  


Pirallahı rayonunda alternativ enerji mənbələrindən olan külək və günəş enerjisi avadanlıqlarının qurulması davam etdiriləcək. Həmçinin gələcəkdə Pirallahı və Çilov adaları arasında inşa ediləcək estakadalar boyunca salınacaq platformaların üzərində yolun tikintisi, o cümlədən külək elektrik stansiyalarının quraşdırılması nəzərdə tutulur. Həmçinin su təmizləyici qurğunun və kanalizasiya sistemin yenidən qurulması da vacib məsələ olaraq qalır. Bundan başqa dənizin dibinin təmizlənməsi, Gürgən ərazisindən rayonun mərkəzinə qədər əkilən ağacların suvarılması məqsədilə yeni su xəttinin çəkilməsi də nəzərdə tutulur. 


Rayonumuzda görülən işlərin nəticəsinə görə əminliklə deyə bilərik ki, ölkə başçısı tərəfindən “Azərbaycan Xalq Cümhuriyyəti İli” elan olunmuş 2018-ci il rayonumuzda uğurla başa vurulmuş, “Nəsimi ili” elan edilmiş 2019-cu ildə isə görülən işlər günün tələblərinə uyğun davam etdiriləcəkdir.

Vasif İmanov, 

Bakı şəhəri Pirallahı Rayon İcra Hakimiyyətinin başçısı 

